
Leiðbeiningar fyrir notkun á þjónustugátt Fjársýslunnar  

 

Slóðin á þjónustugátt Fjársýslunnar er https://fjarsysla.zendesk.com/hc/is 

 

Þjónustugáttin er tengd við Zendesk, þjónustukerfi Fjársýslunnar, þar sem allar beiðnir fá 
sérstakt númer. Starfsmenn Fjársýslunnar nota Zendesk til að afgreiða málin en kerfið 
sendir upplýsingar um málin í tölvupósti til viðskiptavina auk þess að upplýsingar um 
beiðnir birtast í þjónustugáttinni. 

Í þjónustugáttinni er hægt að bregðast við beiðnum sem hafa þegar verið stofnaðar, en á 
næstu misserum verður opnað fyrir þann möguleika að stofna mál (beiðnir) beint í 
þjónustugáttinni.  

Eins og er eru beiðnir stofnaðar með því að senda tölvupóst á Fjársýsluna 
(fjarsyslan@fjarsyslan.is) eða með því að starfsmaður Fjársýslunnar stofnar málið í 
Zendesk.  

 

 

  



2 
 

Nýskráning 

Í fyrsta skipti sem þjónustugáttin er notuð þarf að byrja á því að smella á Innskráning, þá 
opnast gluggi þar sem þarf að smella á Sign up (neðsti hlekkurinn). 

 

 

 

 

 

 

 

 

 

 

 

Eftir að búið er að setja inn fullt nafn og netfang og smella svo á Nýskráning þá mun berast 
tölvupóstur þar sem beðið er um að búa til lykilorð. 

Eftir að smellt hefur verið á Create a 
password kemur upp gluggi þar sem 
notandinn þarf að velja lykilorð miðað við 
kröfurnar sem koma fram. 

Ef kröfurnar eru uppfylltar kemur grænt 
hak fyrir framan hverja línu. 

 

 

Eftir að lykilorðið hefur verið staðfest (smella á Set password) er notandinn fluttur aftur yfir í 
þjónustugáttina. Þá má sjá nafn notandans efst í hægra horninu. 

Örin hægra megin við nafn notandans gefur aðgang að 
frekari upplýsingum. 

 

Með því að smella á Profile sjást upplýsingar um 
notandann. 

 

 

 

 

 

 

 

 

 

 

Með því að smella á Requests sjást allar beiðnir sem notandinn hefur sent eða er skráður 
fylgjandi að (CC‘d).  

Upplýsingar um einstaka mál (beiðnir) 

 

Þegar mál hefur verið stofnað fær notandinn tölvupóst um að nýtt mál hafi verið stofnað. 

 

Með því að smella á hér er notandinn fluttur yfir í þjónustugáttina þar sem hægt er að sjá 
meiri upplýsingar um málið og bregðast við því. 

Þegar mál hefur verið stofnað berst einnig tölvupóstur þar sem upplýsingar um málið koma 
betur fram (sömu upplýsingar birtast einnig í þjónustugáttinni). Í þessu tilfelli er titill 
(subject) málsins „Sýnishorn af máli fyrir leiðbeiningar“. 

Það er hægt að bregðast við málinu með því að svara tölvpóstinum. 

Hvor leiðin sem er valin, að svara tölvpóstinum eða svara í gegnum þjónustugáttina, skilar 
sér í báðum tilfellum inn í Zendesk hjá Fjársýslunni þar sem starfsmaðurinn sem er með 
málið skráð hjá sér, sér upplýsingarnar.  

Til þess að skoða málið í þjónustugáttinni er farið í Requests. 

 

 

Ef notandinn er með mörg mál í gangi þá er hægt að smella á Filter og velja viðeigandi síur. 

Með því að smella á titil málsins sjást sömu upplýsingar og koma fram í tölvupóstinum. 

 

Þarna sést líka hvaða starfsmaður Fjársýslunnar er með málið skráð á sig (sjá Í vinnslu hjá). 

Með því að smella á Bæta við upplýsingum opnast svæði þar sem hægt er að skrifa inn 
skilaboð eða svar við málinu, ásamt því að hægt er að bæta við viðhengjum, skjáskotum og 
öðru sem gætu tengst málinu. 

Með því að smella á Senda sendist textinn sem er skrifaður, ásamt öllum viðhengjum, til 
Fjársýslunnar. 

Notandinn fær tölvupóst með upplýsingum um að málið hafi verið uppfært. 

 

 

Sömu upplýsingar bætast við málið í þjónustugáttinni. 

Öll samskipti í málinu bætast við neðst í málið í þjónustugáttinni. Jafnframt fær notandinn 
tölvupóst með sömu upplýsingum. 

Staða máls getur breyst – þegar mál eru merkt með Awaiting your reply er Fjársýslan að bíða 
eftir svari frá notandanum áður en haldið verður áfram með málið. 

Þegar málinu hefur verið lokið fær það stöðuna Solved. 

Hægt er að enduropna mál sem hefur áður verið lokað  með því einfaldlega að smella á 
Bæta við upplýsingum, skrifa texta og/eða senda inn viðhengi, og smella á Senda. Þá 
opnast málið aftur hjá starfsmanni Fjársýslunnar. 

 

 

 

Síðast uppfært 30.01.2025 


